
Короткевич В.І., Короткевич /./. (Могилів-Мінськ, Білорусь) 
Дзейнасць Францыска Скарыны ў кантэксце еўрапейскага гуманізму

Ф. Скорина переклав, прокоментував і видав 23 книги «Біблії», кожна з яких 
починалася передмовою і закінчувалася післямовою. Ф. Скорина відділяв 
богослужбовий, конфесійне призначення книги від просвітницького. Він 
продемонстрував новий, гуманістичний підхід, якого дотримувалися передові 
мислителі його часу, просвітителі і вчені.
Ключові слова: гуманізлі, книгодрукування, Біблія, просвіта.

Ф. Скорина перевёл, прокомментировал и издал 23 книги «Библии», каждая из которых 
начиналась предисловием и заканчивалась послесловием. Ф. Скорина отделял 
богослужебное, конфессиональное предназначение книги от просветительского. Он 
продемонстрировал новый, гуманистический подход, которого придерживались 
передовые мыслители его времени, просветители и учёные.
Ключевые слова: гуманизм, книгопечатание, Библия, просветительство.

F. Skaryna translated, commented on and published 23 boob o f the Bible, each beginning 
with an introduction and ending with an afterword. F. Skaryna separated the liturgical, 
confessional purpose o f the book from the enlightenment. He demonstrated a new, humanistic 
approach, which adhered to the advanced thinkers o f his time, educators and humanists.
Key words: Humanism, typography, the Bible, enlightenment.

ЛІТЕРАТУРОЗНАВСТВО

Сярод прадстаўнікоў еўрапейскага Адраджэння годнае месца займає 
імя ўсходнеславянскага і беларускага гуманіста, першадрукара і асветніка, 
вучонага і пісьменніка, ураджэнца старажытнага Полацка Францыска 
Скары'ны (каля 1490-1551). Першапачатковую адукацыю ён атрымаў, 
паводле некаторых меркаванняў, у Полацку і Вільні, затым у 16 гадоў 
скончыў Кракаўскі ўніверсітэт. Спачатку атрымаў у Кракаве ступень 
бакалаўра -  першую вучоную ступень у сярэднявечных універсітэтах. 
Затым паспяхова здаў экзамен на званне доктара медыцыны ў Падуанскім 
універсітэце, меў таксама ступень доктара вольных навук. Таксама ён 
удзельнічаў у заснаванні старэйшага ў свеце Пражскага батанічнага саду, 
яго ведалі як доктара медыцыны ў Вільні, Кенігсбергу, Празе.

Эпоха, у якую жыў і працаваў Скарына (80-я гг. XV -  30-50-я гг. XVI 
стст.), была часам значных пераўтварэнняў у эканамічнай і сацыяльна- 
культурнай гісторыі Еўропы, буйных дасягненняў у навуцы і мастацтве, 
вялікіх геаграфічных адкрыццяў. У тэты час зрабіў падарожжа партугалец 
Васка да Гама, які ўпершыню аб'ехаў Афрыку па ўсходнім узбярэжжы і, 
пераплыўшы Індыйскі акіян, дасягнуў Індыі. У 1492 г. Хрыстафор Калумб 
адкрыў Амерыку. У 1519-1522 гг. іспанская экспедыцыя партугальца 
Ф. Магелана зрабіла першае кругасветнае падарожжа.

Развіваецца тэхніка, асабліва ў тэкстыльнай вытворчасці, горнай 
справе, металургіі, караблебудаванні, канструяванні навігацыйных прылад. 
Удасканальваецца оптыка, хімічная прамысловасць, будаўнічая тэхніка. 
Вялікія поспехі дасягнуты ў галіне астраноміі, узмацняецца ўвага да 
вывучэння анатоміі і медыцыны, жывёльнага і расліннага свету. У гэты час 
з'яўляюцца першыя батанічныя і заалагічныя сады [3, 18-19].

XV -  XVI стст. былі эпохай найвялікшага напружання чалавечых 
здольнасцей, велізарных дасягненняў у галіне прыродазнаўчых навук. У 
гэты час бурнага росквіту дасягнулі літаратура, жывапіс, архітэктура, 
з'явіліся найвялікшыя творы мастацтва, якія чалавецтва цяпер называе 
культурай Адраджэння. Узнікненне новай культуры звязана са з'яўленнем 
асобнай групы ўнутры гарадскога насельніцтва -  інтэлігенцыі, якая не 
была звязана з царквой: урачы, настаўнікі, чыноўнікі, архітэктары, 
музыканты, мастакі і інш. [З, 15]. Людзі эпохі Адраджэння былі ўпэўнены 
ў магчымасці бясконцага развіцця чалавечай асобы. Характэрнай рысай 
грамадства было імкненне стварыць новую, свецкую культуру ў процівагу 
панаваўшай да гэтага феадальна-царкоўнай, хаця многія дзеячы эпохі 
Адраджэння былі людзьмі рэлігійнымі і, вывучаючы прыродазнаўчыя 
навукі, займаючыся "свецкім" мастацтвам, аддавалі пэўную даніну Богу. 
Аднак у аснову новага светапогляду клалася ідэя асобы, вызваленай ад

неабходнасці падпарадкавання царкоўным аўтарытэтам, фізічнага і 
духоўнага ўдасканалення. Прадстаўнікі гуманістычнага светапогляду 
абвяшчалі цэнтрам сваёй увагі чалавека, яго розум і цела, заклікалі і вучылі 
атрымліваць асалоду ад прыроды, твораў мастацтва, дасягненняў 
чалавечай думкі. Ідэалам гуманістаў быў эрудыт -  чалавек, які валодаў 
усебаковымі і глыбокімі ведамі ў розных галітах навукі і мастацтва [3, 16- 
17]. У кожнай краіне з'явіліся свае геніі, якія ўнеслі шмат новага ў 
культуру гуманізму. Больш за ўсё выдатных дзеячаў у розных галінах 
мастацтва дала радзіма гуманізму Італія, дзе ў тэты час жылі буйнейшыя 
мастакі, скульптары, архітэктары Леанарда да Вінчы, Рафаэль Санці, 
Мікеланджэла Буанароці, Тыцыян, пісьменнік і паэт Ладавіка Арыёста, 
пісьменнік і публіцист, ідэолаг палітычнага аб'яднання Італіі Нікола 
Макіявелі. Францыя дала ў гэты час пісьменніка-гуманіста Франсуа Рабле, 
у Англіі дзейнічаў мысліцель Томас Мор, у Нідэрландах працаваў Эразм 
Ратэрдамскі, у Германіі крытыкавалі царкву Марцін Лютэр і Томас 
Мюнцэр, у Польшчы пісаў сваю геніяльную працу "Аб абарачэнні 
нябесных целаў" Мікалай Капернік [3, 19-20].

Сувязі з суседнімі краінамі мелі вялікае значэнне для развіцця беларускай 
грамадска-палітычнай думкі. У першай палове XV ст. на Беларусі атрымалі 
распаўсюджанне ідэі гусізму. Гэтаму садзейнічалі эканамічныя, палітычныя і 
культурныя сувязі паміж Чэхіяй і Вялікім Княствам Літоўскім. У Пражскім 
універсітэце з 1397 г. была заснавана нават асобная калегія для студэнтаў з 
ВКЛ. 3 Чэхіі і пачаў пранікаць на Беларусь рэфармацыйны рэлігійны рух. 
Іеранім Пражскі, паплечнік Яна Гуса, у 1413 г. наведаў Вільню і Віцебск [3, 
38]. Пасля разгрому гусітаў у Чэхіі вызваленчыя ідэі гусізму (свабодная 
пропаведзь слова Божага, прычашчэнне для ўсіх вернікаў, секулярызацыя 
царкоўнай уласнасці, узмацненне маральных устояў для ўсіх слаёў 
насельніцтва) працягвалі свой уплыў на Беларусі, дзе ў першай палове XVI 
ст. існавалі групы чэшскіх братоў. Водгукі гусіцкіх ідзй далі пра сябе знаць у 
поглядах прадстаўнікоў беларускай культуры XVI ст. [2]. Так дзейнасць 
Францыска Скарыны -  беларуса з Полацка, асветніка, самай яркай асобы 
гуманізму ў Беларусі -  была падрыхтавана ўсім ходам беларускага 
гістарычнага і культурнага развіцця.

6 жніўня 1517 г. (на 12 гадоў раней за Лютэра і на 46 год раней за Івана 
Фёдарава) Ф. Скарына надрукаваў у чэшскай Празе першую беларускую кнігу 
"Псалтыр" з кнігамі "Старога Запавету пад агульнай назвай "Бивлия руст, 
выложена докторомъ Францискомъ Скориною из славного града Полоцька, 
Богу ко чти и людямъ посполитымъ к доброму научению". Выхаваны на 
перадавых, гуманістычных традыцыях, Скарына спалучыў у сабе вялікія

здольнасці, разнастайную адукацыю з разумением практичных задач свайго 
часу і паклаў пачатак кнігадрукаванню ва ўсходнеславянскіх землях [1].

Праз два гады ён выдаў на беларускай мове яшчз 22 кнігі "Бібліі", а 
вярнуўшыся з Прагі, у 1525 г. у Вільні апублікаваў "Апостал" і "Малую 
падарожную кніжыцу". А каб кнігі былі больш зразумелымі, Ф. Скарына 
забяспечыў іх тлумачальнымі словамі на палях і ілюстрацыямі ў тэксце.

Вялікую ролю адыграў пераклад Скарынам на беларускую мову Бібліі. 
Вядома, што з славянскіх народаў беларусы другія, пасля чэхаў, атрымалі 
Біблію на роднай мове. У тую эпоху пераклад Бібліі з лацінскай і 
стараславянскай на родную мову ўяўляў сабой прагрэсіўную з'яву. Таму 
Ян Гус, Францыск Скарына, Марцін Лютэр і іншыя рэфарматары 
здзейснілі вялікі гістарычны подзвіг, дэмакратызаваўшы кнігадрукаванне і 
пазбавіўшы царкву манаполіі на яго. Калі раней чытаць Біблію маглі толькі 
знаўцы старажытных моў, г. зн. духавенства і адукаваныя феадалы, то 
пасля перакладу доступ да яе атрымалі ўсе пісьменныя гараджане і сяляне.

Значнасць таго, што зрабіў Скарына, заключаецца ў надрукаваных ім 
кнігах Бібліі, яе прадмовах і пасляслоўях, змешчаных у тэкстах гравюрах і 
ілюстрацыях. Кнігавыдавецкая дзейнасць Ф. Скарыны спалучала ў сабе 
вопыт еўрапейскага кнігавыдавецтва і традыцыі беларускага мастацтва. Ён 
пераклаў Біблію на царкоўнаславянскую мову ў беларускай рэдакцыі, 
зразумелую простым людзям. Гэты скарынаўскі пачын быў пераняты і 
працягнуты яго паслядоўнікамі -  Сымонам Будным і Васілём Цяпінскім. 
Ф. Скарына тройчы надрукаваў у выдадзеных ім кнігах уласны партрэт 
(гэта адзіны выпадак за ўсю гісторыю выдання Бібліі ва Усходняй Еўропе).

На тытульным лісце Бібліі намалявана, як лічаць даследчыкі, пячатка 
(герб) Скарыны як доктара медыцыны. Беларускі асветнік сядзіць у крэсле 
за невысокім столікам з пяром у правай руцз. Перад ім разгорнута кніга, 
злева, на пюпітры, -  другая. Шматлікія дэталі на гравюры адыгрываюць 
істотную ролю ў раскрыцці партрэта, падкрэсліваюць інтарэсы Скарыны ў 
галіне кнігадрукавання, медыцыны, астраноміі, мастацтва. Асобныя дэталі 
маюць сімвалічны характар, напрыклад, кошыкі -  атрыбуты збору лекавых 
раслін; вада ў збанах -  сімвал жыцця; працавітая пчала ў правым ніжнім 
кутку нагатвае пра руплівасць, працаздольнасць Скарыны; “глобус 
сусвету” сведчыць пра яго цікавасць да астраноміі. Асноўны змест гэтай 
выявы -  "Сонца маладзіковае" -  атрыманне і перадача ведаў, фізічнае і 
духоўнае адраджэнне чалавека.

Пры гэтым Ф. Скарына імкнуўся выдаваць кнігі, як ён сам паўтараў, на 
мове "людей простых посполитих". Выступаючы ў абарону роднай мовы, 
ён падкрэсліваў: "Не многим учитилем бывати, но более умети язык свой 
справовати". Скарына не толькі ўжываў родную мову ў кнігадрукаванні, 
але і звяртаўся да паказу чалавека ў Бібліі, напаўняў глыбока чалавечным 
зместам традыцыйныя рэлігійныя сюжэты.

Схіляючыся да рацыяналістычнага прынцыпу незалежнасці і 
самастойнасці мысленна, Скарына быў блізкі да таго, што крытэрыем 
ісціны ў працэсе пазнання з'яўляецца розум, і таму ўсякае палажэнне, у 
тым ліку біблейскае, павінна быць асэнсавана, а не прынята на веру. У 
прадмове да "Прытчаў Саламонавых" ён гаворыць, што неабходна 
падыходзіць "ко познанию мудрости и наказания и ко зрозумению слова 
смыслена". Тую ж думку ён праводзіць і ў сваіх прадмовах да кніг 
"Прамудрасць" і "Ісус, сын Сірахаў". У сваю чаргу ў працэсе пазнання 
чалавечы розум павінен абапірацца на законы логікі, якая "учить з 
доводом розознати правду и кривду".

Скарына дастаткова вольна абыходзіўся з парадкам размяшчэння 
біблейскіх кніг Старога і Новага Запаветаў, не прытрымліваўся кананічнага 
парадку ні каталіцкай, ні праваслаўнай Бібліі. Пры перакладзе сваіх 
біблейскіх кніг Скарына карыстаўся не адной, а некалькімі крыніцамі, што 
сведчыць аб яго незалежнай пазіцыі ў адносінах да царквы як 
праваслаўнай, так і каталіцкай. З перакладзеных ім біблейскіх кніг єн 
надрукаваў перш за ўсё тыя, якія ва ўмовах таго часу маглі быць 
выкарыстаны ў адукацыйных, выхаваўчых і палітычных мэтах. Напрыклад, 
у прадмове да "Псалтыра" зразумела, што Скарына разглядаў яго як 
вучэбны дапаможнік: "Детям малым початок всякое доброе науки... еже 
добре чести и мовити учить". Затым Скарына выдаў кнігі, якія з'яўляюцца

правобразамі багаслоўска-філасофскіх трактатаў ("Іова", "Еклесіяст"), 
павучальных зборнікаў выказванняў біблейскіх мудрацоў ("Прытчы 
Саламонавы", "Ісус, сын Сірахаў"), аповесцей і раманаў ("Руф", "Эсфір", 
"Юдзіф"), кнігі, у якіх знайшлі адлюстраванне некаторыя факты і падзеі са 
старажытнаяўрэйскай гісторыі ("Царстваў", "Суддзяў"), замацаваны 
законы і абрады яўрэйскага народа ("Другазаконне", "Левіт") і г.д.

Неаднаразова ў сваіх прадмовах да біблейскіх кніг Скарына звяртаў 
увагу на тое, што яны былі напісаны летапісцамі і філосафамі, часта проста 
па загаду правіцеляў: "Прытчы", "Еклесіяст" і "Песня песняў" былі 
напісаны даром Саламонам; "на повеление царево" была напісана кніга 
"Эсфір"; кнігі "Царстваў", "Юдзіф", "Ездры", "Даніла прарока" былі 
напісаны "наипервей л е т о п и с ц а м и нават кніга "Прамудрасць Божая" 
была складзена простым смертным чалавекам: яе "написал есть Филон 
философ... во времена Птоломея Филопатера, царя Египетского ".

У тэкстах Бібліі асветнік Скарына прадстае чалавекам, які спрыяе 
распаўсюджванню пісьменнасці: "И всякому человеку потребна чести, понеже 
ест зерцало жития нашего, лекарство душевное, потеха всем смутным, 
найболей тым, они же суть в бедах и в немощах положены, надежа истинная".

Адукацыйныя мэты Скарына ставіў не толькі пры выданні Бібліі. 
Характар выдадзенай ім "Малой падарожнай кніжыцы" -  кароткага 
малітоўніка для падарожных людзей -  паказвае, што і тут ён клапоціцца 
пра пашырэнне пэўных навуковых звестак. Так, у "Малой падарожнай 
кніжыцы" быў змешчаны свецкі каляндар не з указанием рэлігійных дат, а 
з некаторымі астранамічнымі звесткамі.

Такім чынам, Скарына, па сутнасці, зрываў арэол святасці з біблейскіх 
кніг, што супярэчыла царкоўнаму вучэнню. Аднак нельга ўяўляць яго як 
нейкага атэіста і змагара супраць афіцыйнай царквы. На думку Скарыны, 
усякає зло і несправядлівасць будуць пакараны самім Богам. 
Спасылаючыся на пасланні апостала Паўла, ён кажа, што гэтыя пасланні 
"велят князем и властителем повиноватися. ...Родители же дабы лишали 
и навчали чада своя, потому ж и слузи абы верни были господе своей и 
господа не обидели слуг своих". У поўнай адпаведнасці з сацыяльна- 
філантрапічнымі матывамі ранняга хрысціянства Скарына ставіў задачу 
маральнага ўдасканальвання людзей і марыў аб тым, каб па магчымасці 
згладзіць супярэчнасці паміж багатымі і беднымі, кіруючымі і кіруемымі. 
Ён быў перакананы, што людзі ад прыроды добрыя і могуць выправіць 
свае дрэнныя ўчынкі і недахопы, бачачы перад сабою добрыя прыклады.

Адна з асаблівых выразных рыс прадмоў Скарыны -  патрыятызм. Ён 
спецыяльна выкарыстаў змест некаторых біблейскіх кніг, каб падкрэсліць

ідэю любові да свайго народа, радзімы. Сваю дзейнасць ён таксама 
тлумачыў патрыятычнымі матывамі ("наиболее с тое причины, иже мя 
милостивый Бог с того языка на свет пустил"') і заклікаў сваіх 
суайчыннікаў не замыкацца ў вузкіх межах асабістых інтарэсаў, а заўсёды 
памятаць пра свой грамадзянскі абавязак перад радзімай. Абавязак кожнага 
чалавека -  працаваць на карысць свайго народа, не шкадаваць "всякого 
тружения и скарбов... для отчины своея", бескарысліва служць ёй, 
абараняць ад ворагаў і, калі патрэбна, аддаць і само жыццё за яе.

Для выхавання пачуцця патрыятызму Скарына звяртаецца не толькі да 
біблейскіх прыкладаў, але і жыцейскіх довадаў. Широка вядома ягонае 
выказванне: "Понеже от прирожения звери, ходящие в пустыни, знають 
ямы своя; птици, летающие по воздуху, ведають гнезда своя; рибы, 
плывающие по морю и в реках, чують виры своя; пчелы и тым подобная 
боронять ульев своих; тако ж и люди, и где зродилися и ускормлены суть 
по бозе, к тому месту великую ласку имають".

Гуманізм Ф. Скарыны ўяўляў сабой сістэму поглядаў, якія найвышэйшай 
каштоўнасцю аб'яўлялі самога чалавека і яго правы на свабоднае развіццё, 
лічылі яго не "рабом Божым", а стваральнікам. Усе прадмовы і пасляслоўі ў 
Бібліі Скарыны, дзе ён раскрывав глыбокі сэнс біблейскіх паданняў, 
прасякнуты клопатам пра разумнае ўпарадкаванне грамадства, выхаванне 
чалавека, устанаўленне годнага жыцця на зямлі. Гуманіст Скарына пакінуў 
свой маральны запавет у наступних радках: "Закон прироженый в том 
наболей соблюдаем бывает: то чинити иным всем, что самому любо ест 
от иных всех, и того не чинити иным, чего сам не хощеши от иных имети... 
Сей закон прироженый есть в серци единого кажного человека".

Сучаснікі і нашчадкі вельмі высока ацанілі яго эпахальную дзейнасць. У 
Падуанскім універсітэце ёсць "Зала сарака", заснаваная ў гонар славутых 
дзеячаў у галіне навукі і культуры, што скончылі гэты ўніверсітэт або 
выкладалі ў ім. У цэнтры на кафедры знаходзіцца бюст Галілея, а справа ад яго 
на сцяне -  партрэт Скарыны. Сваей дзейнасцю ён у многім прадвызначыў 
асноўныя шляхі развіцця прагрэсіўнай беларускай культуры, заклаў асновы 
рацыяналістычных і асветніцкіх ідэй, адыграў важную ролю ва ўмацаванні 
культурных сувязей паміж славянскімі народамі.

